
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পৌরাণিকী
বিচিত্র সংগীতালাপনে বীণা-তন্ত্রীর স্বরলহরী সেই পুণ্য নিকেতনকে মুখরিত করিল। পিণাকী। সেই সঙ্গীতে যোগাঙ্গুধিতে নিমগ্ন হইলেন। সমস্ত কৈলাসপুরী সেই বীণাবাদনে একখানি ভাবের চিত্রের ন্যায় স্থির নিস্পন্দ হইয়া রহিল। কেবল জবাতিরুর শ্যাম শাখাপ্রশাখা হইতে অজস্র জবাপুষ্প নিম্নে পতিত হইয়া সেই স্থানে ঈষৎ চাঞ্চল্যের লক্ষণ প্ৰকটিত করিল, আর দেবীর হৃদয়ে মাতার জন্য আকুলত প্ৰবল উদ্ধৃাসে পরিণত হইয়া ভঁাহাকে মুক্তিমতী উৎকণ্ঠ কিম্বা বায়ুকম্পিত লতার ন্যায় বিচলিত করিয়া সেই সেই সৌম্য নিকেতনকে কথঞ্চিৎ অশান্ত করিয়া তুলিল ।
C
দেবী যুক্ত করে দাড়াইয়া আছেন, তাহার সম্মুখে শুভ্ৰ স্থির রজতগিরিসঙ্কাশ দেবমুত্তি । যেন কৈলাসোদ্ধে লগ্ন একখানি শুভ্ৰ মেঘ। যেন মরুৎহিল্লোলবিক্ষুব্ধ হিমগিরি শিরোদেশে মারুতাদিভূতের অনায়ত্ত স্তব্ধ বুজাত গিরিসঙ্কাশ দেববিগ্ৰহ । কম্বুজোড়ে সতী দাড়াইয়া আছেন । গিরি পার্শ্বে সূৰ্য্যাস্তের প্রভাচন্দনে অনুরঞ্জিত হইয়া সন্ধ্যা দেবী যেমন দাড়াইয়া থাকেন, অথবা সমুখত শুভ্ৰ মেঘপংক্তিয় পার্শ্বে সুৰ্য্যোদয়ের সিন্দুর ললাটে পরিয়া উষা যেরূপ দাড়াইয়া থাকে, যোগিবরের নিকট সতী তেমনি দাড়াইয়া আছেন। করশোভন রুদ্রাক্ষ-বালদ্বয় যুক্ত করের পার্শ্বে যুক্ত হইয়া আছে। নিবিড় কেশরাজির চাপল্য নাই! তাহারা স্থিরীকৃষ্ণ ধূম্ৰপটল কিম্বা কৃষ্ণ ভ্ৰমরপংক্তির ন্যায় চন্দ্ৰবদনের পার্থে স্থির হইয়া আছে। যেন স্থির চিত্রের লেখা। যুক্ত করে তপস্বিনী তপস্বিবরের নিকট কি প্রার্থনা করিতেছেন ?

		 এই পাতা শেষ সম্পাদিত হয়েছে ০৮:২৬টার সময়, ১১ এপ্রিল ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

